
Breithiúnas na Cúirte (an Seachtú Dlísheomra) an 22 Nollaig 2022 – an Banc Eorpach Infheistíochta v 
KL

(Cás C-68/22 P) (1)

(Achomharc – Seirbhís shibhialta – Baill foirne an Bhainc Eorpaigh Infheistíochta (BEI) – An coincheap 
“easláine” – Dearbhú maidir le folláine chun na hoibre – Neamhláithreacht gan chúis – Caingean le 

haghaidh neamhniú agus le haghaidh damáistí)

(2023/C 63/12)

Teanga an cháis: an Fhraincis

Páirtithe

Iarratasóir: an Banc Eorpach Infheistíochta (ionadaithe: G. Faedo agus I. Zanin, Gníomhairí, le cúnamh ó A. Duron, avocate)

Páirtí eile sna himeachtaí: KL (ionadaithe: A. Champetier agus L. Levi, avocates)

An chuid oibríochtúil

(1) Diúltaítear don achomharc.

(2) Ordaítear don Bhanc Eorpach Infheistíochta (BEI), de bhreis ar a chostais féin, na costais a thabhaigh KL a íoc.

(1) IO C 213 an 30.05.2022

Breithiúnas na Cúirte (an tOchtú Dlísheomra) an 22 Nollaig 2022 (iarraidh ar réamhrialú ón Cour 
d'appel de Paris – an Fhrainc) – Eurelec Trading SCRL, Scabel SA v Ministre de l’Économie et des 

Finances

(Cás C-98/22) (1)

(Tarchur chun réamhrialú – Comhar breithiúnach in ábhair shibhialta – Dlínse aithint agus forghníomhú 
breithiúnas in ábhair shibhialta agus tráchtála – Rialachán (AE) Uimh. 1215/2012 – Airteagal 1(1) – An 
coincheap “ábhair shibhialta agus tráchtála” – Caingean arna tabhairt ag údarás poiblí chun dearbhú a 
fháil go bhfuil cleachtais shriantacha frithiomaíochta ann, ordú a fháil lena bhforchuirtear pionós maidir 

leis na cleachtais sin agus ordú a fháil go gcuirfear deireadh leis na cleachtais sin)

(2023/C 63/13)

Teanga an cháis: an Fhraincis

An chúirt a rinne an tarchur

Cour d'appel de Paris

Páirtithe sna príomhimeachtaí

Iarratasóirí: Eurelec Trading SCRL, Scabel SA

Cosantóir: Ministre de l’Économie et des Finances

Tríú páirtithe: Groupement d’achat des centres Édouard Leclerc (GALEC), Association des centres distributeurs Édouard 
Leclerc (ACDLEC),

An chuid oibríochtúil

Maidir le hAirteagal 1(1) de Rialachán (AE) Uimh. 1215/2012 ó Pharlaimint na hEorpa agus ón gComhairle an 12 Nollaig 
2012 maidir le dlínse agus le haithint agus forghníomhú breithiúnas in ábhair shibhialta agus tráchtála,

ní mór léiriú a dhéanamh mar seo a leanas:

ní áirítear sa choincheap “ábhair shibhialta agus tráchtála”, de réir bhrí na forála sin, caingean arna tabhairt ag údarás poiblí 
de chuid Ballstáit i gcoinne cuideachtaí atá bunaithe i mBallstát eile chun dearbhú a fháil go bhfuil cleachtais shriantacha 
frithiomaíochta ann, ordú a fháil lena bhforchuirfear pionós maidir leis na cleachtais sin agus ordú a fháil go gcuirfear 
deireadh leis na cleachtais sin i ndáil le soláthróirí atá bunaithe sa chéad Bhallstát, i gcás ina bhfeidhmíonn an t-údarás poiblí 
sin cumhachtaí chun imeachtaí breithiúnacha a thabhairt nó cumhachtaí imscrúdaithe nach dtagann faoi na gnáthrialacha 
dlíthiúla a bhfuil feidhm acu maidir leis na caidrimh idir daoine aonair. 

(1) IO C 198 an 16.05.2022

Ordú na Cúirte Breithiúnais (an Naoú Dlísheomra) an 22 Nollaig 2022 (iarraidh ar réamhrialú ón 
Úrad pre verejné obstarávanie – an tSlóvaic) – Úrad pre dohľad nad zdravotnou starostlivosťou, 

Všeobecná zdravotná poisťovňa, a.s., Dôvera zdravotná poist’ovňa a.s., Union zdravotná poisťovňa,  
a.s.

(Cás C-204/22) (1)

(Tarchur chun réamhrialú – Airteagal 53(2) de Rialachán Nós Imeachta na Cúirte Breithiúnais – 
Airteagal 267 CFAE – An coincheap “cúirt nó binse” – Critéir struchtúracha agus fheidhmiúla – Cúraimí 

breithiúnacha nó riaracháin a fheidhmiú – Oibleagáid comhair an chomhlachta tarchuir – Treoracha 
89/665/CEE agus 2014/24/AE – Soláthar poiblí – Comhlacht náisiúnta um athbhreithniú ar nósanna 

imeachta soláthair phoiblí – Teidlíocht gníomhú dá thionscnamh féin – Cumhacht pionós a ghearradh – 
Cinntí a bheith ina gcuid de leigheas breithiúnach faoin dlí náisiúnta – Easpa díospóide os comhair an 

chomhlachta a rinne an tarchur – Do-ghlacthacht fhollasach na hiarrata ar réamhrialú)

(2023/C 63/14)

Teanga an cháis: an tSlóvaicis

An chúirt a rinne an tarchur

Úrad pre verejné obstarávanie

Páirtithe sna príomhimeachtaí

Imeachtaí a tionscnaíodh i gcoinne: Úrad pre dohľad nad zdravotnou starostlivosťou, Všeobecná zdravotná poisťovňa, a.s., 
Dôvera zdravotná poist’ovňa a.s., Union zdravotná poisťovňa, a.s.

An chuid oibríochtúil

Tá an iarraidh ar réamhrialú arna tabhairt ag an Úrad pre verejné obstarávanie (an t-údarás um sholáthar poiblí, an tSlóvaic) 
le cinneadh an 16 Márta 2022, do-ghlactha go follasach. 

(1) Dáta an taiscthe: 16.3.2022.

Ordú na Cúirte Ginearálta (an Naoú Dlísheomra) an 8 Nollaig 2022 (iarraidh ar réamhrialú ón 
Ard-Chúirt (Éire) – Enniskerry Alliance, Enniskerry Demesne Management Company CLG agus 

Protect East Meath Limited v An Bord Pleanála, An tArd-Aighne, Éire agus Comhairle Contae Lú

(Cás C-464/22) (1)

(An Comhshaol – Coinbhinsiún Aarhus – Rochtain ar an gceartas – Ceanglas maidir le nós imeachta nach 
bhfuil róchostasach – Raon feidhme – Oibleagáid léiriú a dhéanamh i gcomhréir leis an dlí nós imeachta 

náisiúnta)

(2023/C 63/15)

Teanga an cháis: an Béarla

An chúirt a rinne an tarchur

An Ard-Chúirt (Éire)

